Budeddiyar Wasika Zuwa Ga Shugaban Boko Haram
20 ga watan Mayun 2014

Da Sunan Allah, Mai Jin Kai, Mai Rahama —
Abubakar Shekau:

Mun roKe ka, da ka hanzarta sakin wadannan Kananan yaran da ka sace. Wannan
abin da ka yi, ya girgiza Musulman dukan duniya, kuma ya ci mutuncin addinin
Musulunci, da Sunnah Annabi (Tsira da Aminci Su Tabbata Gare Shi).

Hujjar da ka bayar ta sace wadannan Kananan yaran — cewa ilimin ’yan mata ya
sabawa Musulunci — ba ta da tushe, ko alama, a addininmu. Annabi Muhammad
(Tsira da Aminci Su Tabbata Gare Shi), ya yi gaskiya, wajen jadadda cewa,
kowane musulmi da musulma, na da hakKin da za su nemi ilimi. Hakika, ka kauce
wa Musulunci, inda abinda ka yi, ya bijire wa sakon farko: “Igra!”

Ba ka wakilci Musulunci ba, ko abinda Musulmi suka sani daga abinda Musulunci
ke koyarwa. KoKarinka, na tabbatar da hujjar Musulunci ta koma mugunyar Karyar
kashewa da raunata bayin Allah, na kowane addini, a Nijeriya, ya fito a fili. Kana
daukar Kananan yara tambar shanu. Kuma butulci ne da babban sabo, ka fake da
siffar Annabin da Allah ya aike wa da wahayi.

Ayoyin AlKur’ani sun tilasta ma ka, da ka hanzarta mayar da wadannan Kananan
yaran ga iyalansu. Annabi (Tsira da Aminci Su Tabbata Gare Shi), ya umurce mu,
da mu misalta adalci da tausayi. A cikin Surar Fussilat, Ayah ta 34, an umurce mu
cewa, “aiki na Kwarai da maras kyau ba kama daya suke ba,” kuma an umurce mu,
da “mu kawar da duk wani abinda yake mummuna da mai kyau.”

Idan har ka na son bin Kaidodin Musulunci, to, ka saurari muryoyin duniya dake
kiranka da ka yi abinda ya kamata: ka mayar da wadannan Kananan yaran ga
iyalansu, ka kuma maye gurbin mummunan al’amarin dake cikin zuciyarka, da
salama da Ilimi.

